
Cofnodion Cyfarfod Cyngor Cymuned Llanddeiniolen 6ed Fai 2025 

Yn symud ymlaen o’r Cyfarfod Blynyddol I’r cyfarfod misol 

Datgan Buddiant -  

Dim 

Cydymdeimlwn yn fawr gyda theulu'r diweddar Gareth Roberts. Rhoddwyd gair o deyrnged 
iddo gan Phyllis Ellis. Cofiodd iddynt fod eisiau nodi blwyddyn y mileniwm gan wneud 
rhywbeth arbennig i’r ardal. A gan mai cadw llwybrau cyhoeddus yw un o’r prif 
ddyletswyddau'r Cyngor Cymuned, penderfynwyd ceisio dod a rhyw wybodaeth amdanynt at 
ei gilydd i bobl yr ardal. Y pryd yma death enw Gareth I fyny yn y cyfarfod gyntaf, gyda 
chysylltu â chyfarfod gydag ef, gan nodi beth oedd eu bwriad, mi aeth Gareth ymlaen i 
wneud mapiau'r llwybrau sydd gennym heddiw. Yn dilyn y llwyddiant bu iddo fynd ymlaen i 
gael Gwaith gan sawl Cyngor Cymuned I wneud yr un peth, ac yna wedyn dilyn i fyny trwy 
ymweld ag ysgolion gyda hanes y fro ynghyd a threfnu teithiau cerdded. 

Dwy flynedd yn ôl bu I Gareth ail ymweld â’r Cyngor a chyd weithio i gyhoeddi map 
enwogion lleol ardal blwyf Llanddeiniolen. Yn sicr, mae Gareth wedi ysbrydoli a chyfoethogi 
ni i gyd o hanes y fro, ac mae ein diolch yn fawr iddo am yr hyn a wnaeth. Byddwn yn gweld 
y gwagle am flynyddoedd i ddod.   

 

Cofnodion Cyfarfod 1af Ebrill 

Cafwyd y Cofnodion yn gywir a nodwyd  fod yr holl benderfyniadau wedi eu gwneud yn 
unfryd gan Y Cyngor: 

  Elwyn Jones  (1)  Gareth Griffiths  (2) 

 

Materion o’r Cofnodion 

Capel Ebeneser, Deiniolen 

Nododd y clerc fod y cwmni Socotec wedi cysylltu â’r perchnogion i ddatgan ein pryderon. 
Bydd rhaid i ni roi amser rŵan, a gweld os bydd rhywfaint o dacluso yn digwydd ar y safle. 

Lôn Gefn rhwng Saron a Bethel 

Credwn bellach fod y sefyllfa yma wedi ei ddatrys. Ond mae dal drych angen ei roi ar y 
ffordd. 

 

Ceisiadau rhoddion I Fynychu Eisteddfod yr Urdd 

Yr unig gais sydd wedi dod i law yw cais gan Ysgol Gwaun Gynfi, lle mae’r plant wedi bod yn 
llwyddiannus ar y Cyflwyniad Dramatig, a byddent yn cystadlu ben bore dydd Mawrth o’r 
Eisteddfod. Golyga hyn fod yn rhaid iddynt aros dros nos, ac yn amlwg mae’r gost yn 
chwyddo gan fod angen teithio hefyd I Bort Talbot. 



Cafwyd cynnig ei gyflwyno i roi £800 ac yna cynigiwyd gwelliant o £1000. 

  Elwyn Jones (1)   Sasha Williams (2) 

Cytunwyd yn unfrydol. 

 

Lloches Bws Rhiwlas 

Rydym yn mawr obeithio bydd y lloches wedi ei gosod erbyn diwedd y mis. 

Lloches Bws gwaelod Bethel 

Rydym dal yn disgwyl i gael gosod paneli cryfach ar y gysgodfa. 

 

Gohebiaeth a Materion Eraill 

Cais Am rodd Addysg Gorfforol Ysgol Brynrefail 

Derbyniwyd cais gan Bennaeth Addysg Gorfforol yr Ysgol ar gyfer cludo Tîm Pêl-droed Bl 7 
I gwpan y rownd derfynol Ysgolion Cymru yn TNS. Er bod ychydig o’r chwaraewyr yn byw 
o fewn ardal y plwyf, nid yw yn bosib rhoi rhodd tuag at y costau hyn gan nad yw'ngymwys 
o fewn y polisi rhoddion na chyfansoddiad y Cyngor, felly yn anffodus ni fydd y Cyngor yn 
gallu cefnogi y tro yma,. 

 

Cynllunio 

Dyma’r ceisiadau a dderbyniwyd: 

C25/0263/18/DT - 19 Rhydfadog, Deiniolen 

Cais i osod Pwmp Gwres Ffynhonnell Aer Annibynnol - Dim Gwrthwynebiad 

C25/0290/18/DT - 6 Tai Seion, Seion 

Cais i osod pwmp gwres Riellio ar flaen yr eiddo -  Dim Gwrthwynebiad 

C25/0287/18/DT - Glandŵr, Brynrefail 

Cais i osod pwmp gwres Riellio yng nghefn yr eiddo -  Dim Gwrthwynebiad 

C25/266/18/LL - Land at Dyddyn Forgan 

Caniatâd cynllunio dros dro am gyfnod o 40 mlynedd i godi system Storio Ynni (ESS) ynghyd 
a seilwaith cysylltiedig, mynediad i’r safle, tirlunio a Gwaith atodol ar y tir. 

C25/0277/18/LL - Tir I’r de o B4547 Seion/Pentir 

Datblygiad arfaethedig o system Storio Ynni Batri, seilwaith cysylltiedig â mynediad a 
Thirlunio 

Mae’r Cyngor yn barod wedi Gwrthwynebu yn hallt i’r ddau gais uchod am sawl rheswm. 
Mae 1 system eisoes wedi ei ganiatáu yn agos at y ddau gais yma ac rydym yn wir gredu fod 



hyn yn mynd i fod yn ordd atblygiad yng nghefn gwlad Cymru. Mae yn mynd i newid tirlun a 
golygfeydd a geir o’r mynyddoedd a’r ardal, nid yw yn dod a dim math o waith i neb i’r 
ardal. Ni does sicrwydd nad yw yn fanteisiol i ni yma, ynghyd a’r ffaith fod yna gwestiynau 
mawr ynglŷn  â diogelwch o achos tân i’r system, a thôn sydd yn amhosib i’w roi allan. 

 

Llwybrau  

Llwybr rhif 95 - Arwydd ger Pen Pwll Coch wedi disgyn lawr ar y llawr. Cysylltu am yr 
angen arwydd gael ei ail osod. 

Llwybr 93 - Yn amlwg mae’r llwybr yn mynd trwy Gors Goch, ac felly yn wlyb, ond hefyd 
yn fwdlyd, ac mae gwartheg yno hefyd. Cysylltu gyda’r adran llwybrau er mwyn gweld os 
gallwn wella rhywbeth. 

Llwybr o Lôn Gefn Rhiwlas i Gae Chwarae lon Castell angen arwydd. 

 

Materion Ariannol ac Awdit Cymeradwyo'r Ffurflen Flynyddol 

Nododd y clerc ei bod wedi derbyn y Ffurflen flynyddol yn ôl ynghyd a’r adroddiad o’r awdit 
mewnol. Cyflwynwyd y ddwy ddogfen i’r Cyngor, cafwyd  ymateb gadarnhaol, a diolchwyd 
i’r clerc am ei Gwaith. Cymeradwywyd y ffurflen a’r adroddiad, ac ardystiwyd y ffurflen gan y 
Cadeirydd a’r Swyddog Ariannol. Bydd y clerc yn gwneud paratoadau nawr i yrru dogfennau 
perthnasol gyda’r ffurflen a’u cyflwyno i Awdit Cymru er mwyn cael eu harchwilio yn allanol. 
Bydd hefyd yn trefnu i gyhoeddi hysbysiad o archwiliad ar ein gwefan a hysbysfwrdd y 
Cyngor. Bydd cyfle penodol yn cael ei nodi i’r cyhoedd gysylltu os am gael trosolwg ar y 
cyfrifon.  

 

Cadarnhau Taliadau: 

Derbyniwyd rhestr o daliadau o’r mis a chadarnhawyd. Gweler y ffurflen am restr. 

       

       


